ანტიკორუფციული სამოქმედო გეგმით სოციალური მიმართულებით გათვალისწინებულია:
· სადღეღამისო სპეციალიზებულ დაწესებულებებში შეზღუდული შესაძლებლობის მქონე პირთა და ხანდაზმულთა მომსახურების ახალი სტანდარტის დამტკიცება;
· მომსახურების ხარისხზე მონიტორინგის განხორციელება და მიღებული შედეგების შემდგომი ანალიზის საფუძველზე რეკომენდაციების მომზადება.

სათემო ორგანიზაციებში მცხოვრები ხანდაზმულებისა და შშმ პირების უფლებრივი მდგომარეობის, აუცილებელი გარემოსა და პირობების უზრუნველყოფის მიზნით ვითარდება საჭირო სერვისები, იზრდება მომსახურების მიმღებ ბენეფიციართა რაოდენობა. ამ ეტაპისთვის უკვე დამტკიცებულია პირველი ღონისძიებით განსაზღვრული სტანდარტები, რომლებიც განამტკიცებს როგორც ბენეფიციართა ოჯახური ტიპის საცხოვრებლით უზრუნველყოფის, ისე,  ინდივიდუალური შესაძლებლობებისა და სურვილის გათვალისწინებით, პროფესიული უნარ-ჩვევების განვითარების, საზოგადოებაში ინტეგრაციის ხელშემწყობი ღონისძიებების განხორციელების, დამოუკიდებლად ცხოვრების მხარდაჭერის, დასაქმებისა და ეკონომიკური დამოუკიდებლობის ხელშეწყობის საფუძველს და გააუმჯობესებს მომსახურების სტანდარტების მინიმალურ დონეს. გარდა ამისა, დაგეგმილია მონიტორინგის განხორციელება ,,სათემო ორგანიზაციებში მომსახურებით უზრუნველყოფის ქვეპროგრამის’’ განმახორციელებელ მომსახურების მიმწოდებელთა 70%-ში.

 
რაც შეეხება IDFI-ის რეკომენდაციას, ახალ სამოქმედო გეგმაში გათვალისწინებულ იქნეს საყოველთაო ჯანდაცვის პროგრამის მონიტორინგის გაძლიერება, მოგახსენებთ, რომ აღნიშნული მიმართულება წარმოადგენს ერთ-ერთ მნიშვნელოვან პრიორიტეტს სისტემაში დღეისთვის მიმდინარე რეფორმების ფარგლებში. სელექტიური კონტრაქტირება, შედეგებზე დაფუძნებული ანაზღაურების მეთოდებისა და სტრატეგიული შესყიდვის სისტემის დანერგვა სოციალური მომსახურების სააგენტოს რეორგანიზაციის პროცესში დაგეგმილ შემთხვევის ანალიზისა და მონიტორინგის ახალი სისტემის დანერგვასთან ერთად, ვფიქრობთ, უზრუნველყოფს კორუფციული რისკების მინიმიზაციას. ამდენად, გეგმის გადახედვის შემთხვევაში მზად ვართ, ავსახოთ წარმოდგენილი რეკომენდაცია.

